
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին կետի «բ» ենթակետը` Հայաստանի Հանրապետության կառավարությունը ո ր ո շ ու մ է.
Հայաստանի Հանրապետության կառավարության 2002 թվականի նոյեմբերի 28-ի «Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի աշխատակազմ» պետական կառավարչական հիմնարկ ստեղծելու, Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի կանոնադրությունը և աշխատակազմի կառուցվածքը, գույքի կազմը և չափը հաստատելու մասին» N 1930-Ն որոշման մեջ կատարել հետևյալ փոփոխությունները և լրացումները`   

1. որոշման N 1 հավելվածում
1) 8-րդ կետի`

 ա. «բ» ենթակետում հանել «Հայաստանի Հանրապետության օրենսդրությանը համապատասխան անշարժ գույքի (անկախ սեփականության ձևից) պետական հաշվառում,» բառերը.

բ. «զ» ենթակետում հանել «անշարժ գույքի հաշվառման,» բառերը. 

գ. «ժ» ենթակետը շարադրել հետևյալ խմբագրությամբ`

«ժ) Հայաստանի Հանրապետության տարածքում «Անշարժ գույքի գնահատում» լիցենզավորման ենթակա գործունեության տեսակի հայտատու ֆիզիկական անձանց մասնագիտական որակավորման ստուգում, քարտեզագրության, գեոդեզիայի,  չափագրման (հաշվառման) և հողաշինարարության գործունեության բնագավառում հայտատուների որակավորման անցկացում, որակավորման վկայականների տրամադրում, դրանց գործողության կասեցում կամ դադարեցում.».

դ. ուժը կորցրած ճանաչել «ժէ» ենթակետը.

2) 12-րդ կետում`

ա. ուժը կորցրած ճանաչել «ե» ենթակետը.

բ. «թ» ենթակետում «(առանձնացված) ստորաբաժանումների» բառերից հետո լրացնել «, սպասարկման գրասենյակների» բառերը.

3) 20-րդ կետից հանել «անշարժ գույքի հաշվառման,» բառերը.

4) ուժը կորցրած ճանաչել 21-րդ կետը.

5) 31-րդ կետում` 
ա. առաջին պարբերությունում «, քարտուղարություն» բառը հանել, իսկ «ստորաբա​ժա​նումները» բառից հետո լրացնել «, սպասարկման գրասենյակները:» բառերը.

բ. երկրորդ պարբերությունում` «ստորաբաժանումներն» բառից հետո լրացնել «, սպասարկման գրասենյակներն» բառերը:  

6) 38-րդ կետը լրացնել «ժզ» ենթակետով`

«ժզ) հանդիսանում է կոմիտեի աշխատակազմի գլխավոր ֆինանսիստը և իրականացնում է Հայաստանի Հանրապետության օրենսդրությամբ իրեն վերապահված լիազորությունները:»:   

2. որոշման N 2 հավելվածում`

1) «I. Կառուցվածքային ստորաբաժանումներ» բաժնում Անշարժ գույքի հաշվառման վարչությունը և Հողաշինարարության բաժինը վերակազմավորման միջոցով վերակազմակերպել Հաշվառման և հողաշինարարության վարչության, Ֆինանսահաշվային վարչությունը և Գնումների կազմակերպման բաժինը վերակազմավորման միջոցով վերակազմակերպել Ֆինանսատնտեսագիտական վարչության, Կառավարման ավտոմատացված համակարգերի վարչությունը վերակազմավորման միջոցով վերակազմակերպել Սպասարկման գրասենյակների համակարգման վարչության, Անշարժ գույքի կադաստրային գնահատման բաժինը վերակազմավորման միջոցով վերակազմակերպել Անշարժ գույքի կադաստրային գնահատման և համակարգված դիտարկումների վարչության, իսկ լիցենզավորման բաժինը վերանվանել որակավորման բաժնի: 

2) «III. Տարածքային ստորաբաժանումներ» բաժնի կառուցվածքային (առանձնացված) ստորաբաժանումների կարգավիճակով «Տեղեկատվական կենտրոն» ստորաբաժանումը վերակազմավորման միջոցով վերակազմակերպել Տեղեկատվական տեխնոլոգիաների կենտրոնի, իսկ Կոմիտեի աշխատակազմի Երևան քաղաքի` Մարաշ, Կենտրոն, Արաբկիր, Էրեբունի, Նոր Նորք, Շենգավիք, Դավթաշեն, Զեյթուն, Ավան և Հայաստանի Հանրապետության մարզերում` Արտաշատ, Մասիս, Վեդի, Արարատ, Վաղարշապատ, Արմավիր, Բաղրամյան, Հրազդան, Եղվարդ, Չարենցավան, Աբովյան, Աշտարակ, Ապարան, Թալին, Ծաղկահովիտ, Գյումրի, Աշոցք, Ամասիա, Ախուրյան, Արթիկ, Անի, Վանաձոր, Տաշիր, Ալավերդի, Սպիտակ, Ստեփանավան, Գավառ, Ճամբարակ, Մարտունի, Սևան, Վարդենիս, Եղեգնաձոր, Վայք, Կապան, Գորիս, Սիսիան, Մեղրի, Իջևան, Բերդ, Դիլիջան, Նոյեմբերյան տարածքային ստորաբաժանումները վերակազմավորման միջոցով վերակազմակերպել սպասարկման գրասենյակների և տարածքային (առանձնացված) ստորաբաժանումների: 
3) այդ կապակցությամբ որոշման N 2 հավելվածը շարադրել նոր խմբագրությամբ` համաձայն հավելվածի: 

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

Հավելված
ՀՀ կառավարության 

2011 թվականի հոկտեմբերի      - ի
N     - Ն որոշման
«Հավելված N 2

Հայաստանի Հանրապետության
կառավարության 2002 թվականի
նոյեմբերի 28-ի N 1930-Ն որոշման 

ԿԱՌՈՒՑՎԱԾՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ԱՆՇԱՐԺ
ԳՈՒՅՔԻ ԿԱԴԱՍՏՐԻ ՊԵՏԱԿԱՆ ԿՈՄԻՏԵԻ ԱՇԽԱՏԱԿԱԶՄԻ
I. Կառուցվածքային ստորաբաժանումներ 

1. Վարչություններ
Գույքի գրանցման վարչություն
Հաշվառման և հողաշինարարության վարչություն
Ֆինանսատնտեսագիտական վարչություն
Սպասարկման գրասենյակների համակարգման վարչություն
Վերահսկողության վարչություն
Գեոդեզիայի և քարտեզագրության վարչություն
Իրավաբանական վարչություն
Անշարժ գույքի կադաստրային գնահատման և համակարգված դիտարկումների վարչություն
2. Բաժիններ     

Միջազգային կապերի բաժին
Որակավորման բաժին
Անձնակազմի կառավարման բաժին
Առաջին բաժին
Տեղեկատվության և հասարակայնության հետ կապերի բաժին
Ընդհանուր բաժին
3. Սպասարկման գրասենյակներ
4. Տեղեկատվական տեխնոլոգիաների կենտրոն
5. Տնտեսական մաս
II. Առանձնացված ստորաբաժանումներ
Գեոդեզիայի և հողային պետական տեսչություն
III. Տարածքային ստորաբաժանումներ
Տարածքային (առանձնացված) ստորաբաժանումներ»:
ԻՐԱՎԱԿԱՆ ԱԿՏԻ ՆԱԽԱԳԾԻ ԸՆԴՈՒՆՄԱՆ ՀԻՄՆԱՎՈՐՈՒՄԸ ԵՎ ՀՀ ԿԱՌԱՎԱՐՈՒԹՅԱՆ 2010թ. ՀՈԿՏԵՄԲԵՐԻ 28-ին ՆԻՍՏԻ ԹԻՎ 42 ԱՐՁԱՆԱԳՐԱՅԻՆ ՈՐՈՇՄԱՆ ՀԱՄԱՁԱՅՆ ՊԱՀԱՆՋՎՈՂ ՏԵՂԵԿԱՆՔՆԵՐԸ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի N 1930-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՀԻՄՆԱՎՈՐՈՒՄ 

1.
Անհրաժեշտությունը
Նախագծի ներկայացման անհրաժեշտությունը բխում է ՀՀ ԱԺ կողմից  23.06.2011թ. ընդունված «Գույքի նկատմամբ իրավունքների պետական գրանցման մասին Հայաստանի Հանրապետության օրենքում փոփոխություն կատարելու մասին» ՀՀ օրենքի (ՀՕ-247-Ն, ուժի մեջ է մտնում 2012 թվականի հունվարի 1-ից) (այսուհետ` Օրենք) պահանջներից, որի համաձայն անհրաժեշտություն է առաջանում կոմիտեի կանոնադրության և աշխատակազմի կառուցվածքում կատարել փոփոխություններ և լրացումներ: 

Նախագծի մշակման անհրաժեշտությունը բխում է նաև Հայաստանի Հանրապետության կառավարության 11.11.2010թ. N 44 արձանագրային որոշմամբ հաստատված «Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի համակարգում բարեփոխումների իրականացման» հայեցակարգով նախատեսված բարեփոխումների համալիր ծրագրի արդյունավետ իրականացման տեսանկյունից: Նախագծի ընդունումը կնպաստի բարեփոխումների իրականացման գործընթացի սկզբունքներին համապատասխանեցման շարունակականության ապահովմանը: 

2.
Ընթացիկ իրավիճակը և խնդիրները
Վերը նշված Օրենքի և 2010 թվականի դեկտեմբերի 8-ի <<Լիցենզավորման մասին>> Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության օրենքի (ՀՕ-227-Ն) պահանջների համաձայն` կոմիտեի գործառույթներից դուրս են եկել անշարժ գույքի (անկախ սեփականության ձևից) պետական հաշվառման, տեղագրական և կադաստրային քարտեզագրողների, ռիելթորների, անշարժ գույքի շուկայական գնահատողների լիցենզավորման գործառույթները: Նշվածի կապակցությամբ կանոնադրության 2-րդ բաժնի 8-րդ կետի բ), ժ) ենթակետերը փոփոխվել են, նույն կետի ժէ) և 3-րդ բաժնի 12-րդ կետի ե) ենթակետերը ուժը կորցրած են ճանաչվում, քանի որ համակարգում մատուցվող ծառայությունները, գույքի նկատմամբ իրավունքների ու սահմանափակումների պետական գրանցման, գույքի ու դրա նկատմամբ գրանցված իրավունքների և սահմանափակումների մասին տեղեկատվության դիմաց գանձվող վճարների չափը սահմանվել են Օրենքի 7-րդ գլխի դրույթներով: Կանոնադրության 4-րդ բաժնի 21-րդ կետը նույնպես ուժը կորցրած է ճանաչվում, քանի որ կոմիտեի աշխատակազմի տարածքային ստորաբաժանումներն համաձայն Օրենքի այլևս չեն ունենալու Հայաստանի Հանրապետության զինանշանի պատկերով և կոմիտեի ու իրենց` հայերեն անվանումներով կլոր կնիք, ձևաթղթեր, խորհրդանիշ և այլ անհատականացման միջոցներ:   

Օրենքում (հոդված 2.) որպես հիմնական հասկացություն ընդգրկված է սպասարկման գրասենյակը և նրա գործառույթները, ուստի կանոնադրության և կառուցվածքի մեջ կատարվել են համապատասխան լրացումներ:    

Նշված խնդիրները լուծելու համար, կոմիտեի աշխատակազմի կառուցվածքում նախատեսվում են համապատասխան կառուցվածքային փոփոխություններ, ինչպես նաև աշխատողների թվաքանակի փոփոխություններ, այսինքն`

Կոմիտեի աշխատակազմի Վերահսկողության վարչությունից կրճատվում է 1 հաստիք, Գեոդեզիայի և հողային պետական տեսչությունում ավելանում է 1-հաշվապահի հաստիք, Միջազգային կապերի բաժնում ավելանում է 1 հաստիք, Ընդհանուր բաժնում ավելանում է 2 հաստիք: Գեոդեզիայի և քարտեզագրության վարչությունում ավելանում է 2 հաստիք-դառնում է 9: Գեոդեզիայի և քարտեզագրության վարչության ներկայումս գործող Քարտեզագրության բաժինը անվանափոխվում է Քարտեզագրության և աշխարհագրական անվանումների բաժնի – բաժնում ավելանում է 2 հաստիք: 

Ներկայումս գործող Գույքի գրանցման վարչության Տեղեկատվության համակարգման բաժինը անվանափոխվում  և վերանվանվում է Գրանցման մեթոդաբանության բաժնի:

Ներկայումս գործող Գնումների կազմակերպման բաժինը 4 հաստիքով միավորվում է գործող Ֆինանսահաշվային վարչությանը 9 հաստիքով և վարչությունը անվանափոխվում է Ֆինանսատնտեսագիտական վարչության 14 հաստիքով: Անվանափոխության և վերամիավորման ժամանակ 4 հաստիք ավելանում է:

Անշարժ գույքի հաշվառման վարչությունը 7 հաստիքով և Հողաշինարարության բաժինը 4 հաստիքով միացման ձևով վերամիավորվում են և անվանափոխվում է Հաշվառման և հողաշինարարության վարչության- 10 հաստիքով: Վերամիավորման և անվանափոխության  արդյունքում ստեղծվում են նոր բաժիններ` 1. Հաշվառման բաժին-5 հաստիքով, 2. Հողաշինարարության բաժին-4 հաստիքով: 

Գործող Կառավարման ավտոմատացված համակարգերի վարչությունը 5 հաստիքով վերակազմակերպվում և անվանափոխվում է Սպասարկման գրասենյակների համակարգման վարչության 16 հաստիքով, վարչությունում ավելանում են 11 հաստիքներ և իր մեջ ներառում է երեք` 1. Երևան քաղաքի սպասարկման գրասենյակների բաժին 5 հաստիք, 2. Մարզային սպասարկման գրասենյակների համակարգման բաժին 6 հաստիք, 3. Սպասարկման մեթոդաբանության բաժին 4 հաստիք:  

Գործող Անշարժ գույքի կադաստրային գնահատման բաժինը 5 հաստիքով դառնում է վարչություն և անվանափոխվում է Անշարժ գույքի կադաստրային գնահատման և համակարգված դիտարկումների վարչության 8 հաստիքով, վարչությունը լրացվում է 3 հաստիքներով և իր մեջ ընդգրկում է երկու` 1. Անշարժ գույքի կադաստրային գնահատման բաժին 2 հաստիքով, 2. Անշարժ գույքի համակարգված դիտարկումների բաժին 5 հաստիքով: Լիցենզավորման բաժինը 3 հաստիքով անվանափոխվում է Որակավորման բաժնի 3 հաստիքով: 

Այսինքն` կոմիտեի կենտրոնական ապարատի, կառուցվածքային ստորաբաժանումների աշխատողների թվաքանակը կազմում է` 133:

Վերակազմավորման արդյունքում ներկայումս գործող կոմիտեի աշխատակազմի Տեղեկատվական Կենտրոն ստորաբաժանումը 41 հաստիքով անվանափոխվում է Տեղեկատվական տեխնոլոգիաների կենտրոնի 38 հաստիքով: 

Կոմիտեի աշխատակազմի ներկայումս գործող Երևան քաղաքի` Մարաշ, Կենտրոն, Արաբկիր, Էրեբունի, Նոր Նորք, Շենգավիք, Դավթաշեն, Զեյթուն, Ավան տարածքային ստորաբաժանումները վերակազմավորման, վերամիավորման և անվանափոխման արդյունքում ստեղծվում են Երևան քաղաքում`

<<Կենտրոն>> սպասարկման գրասենյակ- 25 հաստիք.

<<Արաբկիր>> սպասարկման գրասենյակ-  25 հաստիք.

<<Էրեբունի>> սպասարկման գրասենյակ-  15 հաստիք.

<<Մալաթիա>> սպասարկման գրասենյակ – 13 հաստիք.

<<Նոր-Նորք>> սպասարկման գրասենյակ – 12 հաստիք, ընդամենը 90 հաստիք: 

Երևան քաղաքի Տարածքային ստորաբաժանումներում ներկայումս գործող գրանցման բաժինները վերամիավորման և բաժանման միջոցով ստեղծվում են անշարժ գույքի ռեգիստր,  իրավաբանական, արխիվ բաժինների և սպասարկման գրասենյակների:

Երևանի տարածքային ստորաբաժանում- 105 հաստիք: 

Կոմիտեի աշխատակազմի ներկայումս գործող Հայաստանի Հանրապետության մարզերում` Արտաշատ, Մասիս, Վեդի, Արարատ, Վաղարշապատ, Արմավիր, Բաղրամյան, Հրազդան, Եղվարդ, Չարենցավան, Աբովյան, Աշտարակ, Ապարան, Թալին, Ծաղկահովիտ, Գյումրի, Աշոցք, Ամասիա, Ախուրյան, Արթիկ, Անի, Վանաձոր, Տաշիր, Ալավերդի, Սպիտակ, Ստեփանավան, Գավառ, Ճամբարակ, Մարտունի, Սևան, Վարդենիս, Եղեգնաձոր, Վայք, Կապան, Գորիս, Սիսիան, Մեղրի, Իջևան, Բերդ, Դիլիջան, Նոյեմբերյան տարածքային ստորաբաժանումները վերակազմավորման, վերամիավորման և անվանափոխման արդյունքում ստեղծվում են` 

<<Աշտարակ>> սպասարկման գրասենյակ - 5 հաստիք.

<<Ապարան>> սպասարկման գրասենյակ - 3 հաստիք.

<<Թալին>> սպասարկման գրասենյակ - 4 հաստիք.

<<Ծաղկահովիտ>> սպասարկման գրասենյակ - 3 հաստիք.

<<Մասիս>> սպասարկման գրասենյակ - 5 հաստիք.

<<Վեդի>> սպասարկման գրասենյակ - 4 հաստիք.

<<Արարատ>> սպասարկման գրասենյակ - 3 հաստիք.

<<Արտաշատ>> սպասարկման գրասենյակ - 4 հաստիք.

<<Վաղարշապատ>> սպասարկման գրասենյակ - 4 հաստիք.

<<Արմավիր>> սպասարկման գրասենյակ - 5 հաստիք.

<<Բաղրամյան>> սպասարկման գրասենյակ - 3 հաստիք.

<<Սևան>> սպասարկման գրասենյակ - 4 հաստիք.

<<Գավառ>> սպասարկման գրասենյակ - 4 հաստիք.

<<Մարտունի>> սպասարկման գրասենյակ - 3 հաստիք.

<<Վարդենիս>> սպասարկման գրասենյակ - 3 հաստիք.

<<Ճամբարակ>> սպասարկման գրասենյակ - 3 հաստիք.

<<Վանաձոր>> սպասարկման գրասենյակ - 5 հաստիք.

<<Ստեփանավան>> սպասարկման գրասենյակ - 4 հաստիք.

<<Ալավերդի>> սպասարկման գրասենյակ - 3 հաստիք.

<<Սպիտակ>> սպասարկման գրասենյակ - 4 հաստիք.

<<Տաշիր>> սպասարկման գրասենյակ - 3 հաստիք.

<<Աբովյան>> սպասարկման գրասենյակ - 7 հաստիք.

<<Եղվարդ>> սպասարկման գրասենյակ - 5 հաստիք.

<<Չարենցավան>> սպասարկման գրասենյակ - 4 հաստիք.

<<Հրազդան>> սպասարկման գրասենյակ - 4 հաստիք.

<<Գյումրի>> սպասարկման գրասենյակ - 5 հաստիք.

<<Անի>> սպասարկման գրասենյակ - 3 հաստիք.

<<Ախուրյան>> սպասարկման գրասենյակ - 3 հաստիք.

<<Արթիկ>> սպասարկման գրասենյակ - 3 հաստիք.

<<Ամասիա>> սպասարկման գրասենյակ - 3 հաստիք.

<<Աշոցք>> սպասարկման գրասենյակ - 3 հաստիք.

<<Գորիս>> սպասարկման գրասենյակ - 4 հաստիք.

<<Կապան>> սպասարկման գրասենյակ - 4 հաստիք.

<<Մեղրի>> սպասարկման գրասենյակ - 3 հաստիք.

<<Սիսիան>> սպասարկման գրասենյակ - 3 հաստիք.

<<Վայք>> սպասարկման գրասենյակ - 3 հաստիք.

<<Ջերմուկ>> սպասարկման գրասենյակ - 3 հաստիք.

<<Եղեգնաձոր>> սպասարկման գրասենյակ - 3 հաստիք.

<<Իջևան>> սպասարկման գրասենյակ - 4 հաստիք.

<<Դիլիջան>> սպասարկման գրասենյակ - 3 հաստիք.

<<Բերդ>> սպասարկման գրասենյակ - 3 հաստիք.

<<Նոյեմբերյան>> սպասարկման գրասենյակ - 3 հաստիք, ընդամենը` 155 հաստիք: 

Արագածոտնի մարզային ստորաբաժանում -33 հաստիք.

Արարատի մարզային ստորաբաժանում- 33 հաստիք.

Արմավիրի մարզային ստորաբաժանում- 33 հաստիք.

Կոտայքի մարզային ստորաբաժանում- 48 հաստիք.

Սյունիքի մարզային ստորաբաժանում- 24 հաստիք.

Տավուշի մարզային ստորաբաժանում- 23 հաստիք.

Գեղարքունիքի մարզային ստորաբաժանում- 37 հաստիք. 

Լոռռւ մարզային ստորաբաժանում- 45 հաստիք.

Շիրակի մարզային ստորաբաժանում- 37 հաստիք. 

Վայոց Ձորի մարզային ստորաբաժանում- 22 հաստիք: Ընդամենը` 440 հաստիք:   

3.
Տվյալ բնագավառում իրականացվող քաղաքականությունը
Անշարժ գույքի պետական միասնական կադաստրի բնագավառում ներկայումս   նախաձեռնվել են համակարգային բարեփոխումներ, որոնց հիմնական նպատակներն են հանդիսանում համակարգի գործառույթների իրականացման ընթացքում վարչարարության  բարելավումը, այդ թվում` այդ գործառույթներից օգտվող անձանց սպասարկման որակի բարձրացումը, գործառույթների իրականացման թափանցիկության և վերահսկելիության մակարդակի բարձրացումը, բյուրոկրատական քաշքշուկի առավելագույնս բացառումը,  կոռուպցիոն ռիսկերի նվազեցումը, առկա աշխատանքային և նյութական ռեսուրսների օգտագործման օպտիմալացումը  և արդյունավետության բարձրացումը: 

4.
Կարգավորման նպատակը և բնույթը
Սույն իրավական ակտի կարգավորման նպատակն է հանդիսանում Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի կանոնադրական գործառույթների և աշխատակազմի կառուցվածքային փոփոխությունները:   

5.
Նախագծի մշակման գործընթացում ներգրավված ինստիտուտները և անձիք
Նախագիծը մշակվել է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի կողմից:

6.
Ակնկալվող արդյունքը
Սույն իրավական ակտի ընդունման արդյունքում նախատեսվում է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի գործառույթներում կանոնադրական և աշխատակազմի կառուցվածքային փոփոխություններ:   

  7.
Այլ տեղեկություններ (եթե այդպիսիք առկա են) -

	Տեղեկանք N 1

Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	1
	Այլ իրավական ակտերում փոփոխությունների և /կամ լրացումների անհրաժեշտությունը - <<Հայաստանի Հանրապետության կառավարության 2002 թվականի նոյեմբերի 28-ի N 1930-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ անհրաժեշտություն է առաջանում փոփոխություն կատարել Հայաստանի Հանրապետության վարչապետի 1998 թվականի նոյեմբերի 6-ի <<Պետական կառավարման մարմինների աշխատողների առավելագույն թվաքանակ և ղեկավարների տեղակալների թվաքանակ սահմանելու մասին» թիվ 620 որոշման 59-րդ կետում: 

	2
	Միջազգային պայմանագրերով ստանձնած պարտավորությունների հետ համապատասխանությունը-ստանձնած պարտավորություններ- չկան

	Տեղեկանք N 2

Իրավական ակտն ընդունվելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

	1
	պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չի առաջանում

	Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	Նախագիծը տեղադրված է Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի պաշտոնական www.cadastre.am կայքում:


Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի N 1930-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ, ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Հայաստանի Հանրապետության ֆինանսների նախարարություն

05.09.2011թ.

1/4.1-2/84091-11
	1. Խմբագրման կարիք ունի նախագծի 1-ին կետի 1)-ին ենթակետի «ա.» կետը, քանի որ պարզ չէ դրա կարգավորման առարկան:  

2. նախագծի 1-ին կետի 5)-րդ ենթակետից և նոր խմբագրությամբ շարադրվող աշխատակազմի կառուցվածքից ստացվում է, որ վերջինում փոփոխություն է կատարվում (ինչի մասին նշվում է նաև նախագծին կից ներկայացված հիմնավորման մեջ): 

Այդ կապակցությամբ առաջարկում ենք նախագծում նախատեսել համապատասխան դրույթ, որպեսզի պարզ լինի, թե աշխատակազմի գործող կառուցվածքը ինչի հետևանքով է փոփոխվում (ստորաբաժանումների միացման, բաժանման, առանձնացման, թե լուծարման):

	1. Առաջարկությունն չի ընդուվել, քանի որ անշարժ գույքի (անկախ սեփականության ձևից) պետական հաշվառումը  կարգավորվում է  «Տեղա​կան ինքնակառա​վար​ման մասին» ՀՀ օրենքի 37-րդ, 38-րդ հոդվածների պահանջ​նե​րով, համաձայն որի համայնքային սեփականություն համարվող շենքերի ու շինությունների հաշվառումը, համայնքի վարչական սահմաններում գտնվող հողամասերի ընթացիկ հաշվառումը իրականացվում են  համայնքի ղեկավարի կողմից:  

2. Առաջարկությունն չի ընդունվել, նախագծի հիմնավորման մեջ համապատասխան (վերակազմակերպում, վերամիավորում, անվանափոխում) դրույթները շարադրված են: 


	1. Փոփոխություն չի կատարվել 

2. Փոփոխություն չի կատարվել

	Հայաստանի Հանրապետության արդարադատության նախարարություն

28.09.2011թ.

01/6031-11
	        1.  «Հայաստանի Հանրապետության կառավարության 2002 թվականի նոյեմբերի 18-ի թիվ 1930-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի նախաբանում անհրաժեշտ է հղում կատարել նաև այն հիմնական իրավական ակտին, որով ՀՀ կառավարությունը լիազորվել է ընդունելու 2002 թվականի նոյեմբերի 18-ի թիվ 1930-Ն որոշումը: Նույն դիտողությունը վերաբերում է նաև «Հայաստանի Հանրապետության վարչապետի 1998 թվականի նոյեմբերի 6-ի թիվ 620-Ն որոշման մեջ փոփոխություն կատարելու մասին» Հայաստանի Հանրապետության վարչապետի որոշման նախագծին: 

       2. Նախագծի 1-ին կետի ենթակետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին: 

 3. Նախագծի 1-ին կետի 1-ին ենթակետում «որոշմամբ հաստատված կանոնադրության՝» բառերն անհրաժեշտ է փոխարինել «որոշմամբ հաստատված կանոնադրության 2-րդ բաժնի 8-րդ կետի՝» բառերով, իսկ 1-ին ենթակետից անհրաժեշտ է հանել «ա. 2-րդ բաժնի 8-րդ կետում՝» բառերը:

      4.    Նախագծի 1-ին կետի 5-րդ ենթակետում «31-րդ կետում՝» բառերն անհրաժեշտ է փոխարինել «31-րդ կետի առաջին պարբերությունում՝»  բառերով:   

      5.  Նախագծի 1-ին կետի 7-րդ ենթակետում «տողով», «տողերը», «տողը» և «տողերով» բառերն անհրաժեշտ է փոխարինել համապատասխանաբար՝ «բառով», «բառերը», «բառը» և «բառերով» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ և 3-րդ մասերի պահանջները:
	1. Առաջարկություններն ընդունվել են:

2.Առաջարկությունն ընդունվել է:

3. Առաջարկություններն ընդունվել են:

4. Առաջարկությունն ընդունվել է:

5. Առաջարկություններն ընդունվել են:
	1. Որոշումների նախագծերի հղումները կատարվել են հիմնական իրավական ակտերին: 

2. Նախագծի համարակալումը համապատասխանեցվել է «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին: 

3. Նախագծի 1-ին կետի 1-ին ենթակետը խմբագրվել է:

4. Խմբագրվել է Նախագծի (10)-րդ ենթակետը 

5. Կատարվել են համապատասխան փոփոխություններ նախագծի 13)-րդ, 14)-րդ ենթակետերում 










